
QISHLOQ XO‘JALIGI 
KLASTERLARI VA 

FERMER XO‘JALIKLARI 
FAOLIYATIDA RAQAMLI 
TEXNOLOGIYALARDAN 

FOYDALANISH 
IMKONIYATLARI

Nasimjon Babayev
Samarqand	iqtisodiyot	va	servis	instituti	dotsenti,	i.f.n.

Dilorom Yorbekova
Samarqand	davlat	veterinariya	meditsinasi,	chorvachilik	va	

biotexnologiyalar	universiteti	“Iqtisodiyot	va	buxgalteriya	hisobi”	kafedrasi	
assistenti

Umidullo Fayzullayev
Samarqand	davlat	veterinariya	meditsinasi,chorvachilik	va	
biotexnologiyalar	universiteti	Iqtisodiyot	fakulteti	talabasi

Annotatsiуa:	Qishloq	xo‘jaligidagi	chuqur	 tarkibiy	o‘zgarishlar	zamirida	 tarmoq	samaradorligini	oshirish,	qishloq	aholisi	
farovonligini	 yuksaltirish	 va	 oziq-ovqat	 xavfsizligini	 ta’minlash	 kabi	 masalalar	 yotadi.	 Qishloq	 xo‘jaligi	 boshqaruvini	
zamonaviy	tarzda	tashkil	etishda	raqamli	texnologiyalardan	foydalanishning	ahamiyati	oshib	bormoqda.	Ayniqsa	qishloq	
xo‘jalik	ishlab	chiqarishiga	klasterli	yondashuv	sohaga	raqamli		texnologiyalarni	joriy	qilish	imkoniyatini	oshiradi.	Maqolada	
“Aqlli”	dehqonchilik,	qishloq	xo‘jaligi	 iqtisodiyotini	 raqamli	boshqarish,	raqamli	bozorlar	va	platformalarni	yaratish,	hay-
vonlar	holati	va	salomatligini	doimy	ravishda	kuzatish,	chorva	fermasi	va	hayvonlarni	identifikatsiyalash	va	hayvonlarni	
ratsional	oziqlantirishning	raqamli	tizimlarini	yaratishning	mohiyati,	zarurati,	dolzarbligi	va	asoslari	yoritilgan.

Kalit	so‘zlar:	Klasster,	 raqamli	 texnologiya,	qishloq	xo‘jaligi	klasteri,	aqlli	dehqonchilik,	GPS,	 raqamli	bozor,	platforma,	
tizim,	raqmli	tizim,	hayvonlar	holati,	salomatligi,	maxsus	chip,	trek,	sun’iy	intellekt,	narsalar	interneti,	katta	ma’lumotlar,	
bulutli	texnologiyalar,	blokcheyn,	robot,	dron.
Abstraсt:	Deep	structural	changes	 in	agriculture	 in	Zamiri	are	such	 issues	as	 improving	network	efficiency,	 improving	
the	well-being	of	the	rural	population	and	ensuring	the	safety	of	food.	The	use	of	digital	technology	is	increasing	in	the	
modern	organization	of	Agricultural	Management.	The	cluster	approach	to	rural	chick	production	in	particular	increases	
the	possibility	of	introducing	digital	digital	technologies	into	the	industry.	The	article	covers	the	essence,	need,	relevance	
and	fundamentals	of	“smart”	farming,	digital	management	of	the	agricultural	economy,	the	creation	of	digital	markets	and	
platforms,	constant	monitoring	of	animal	status	and	health,	identification	of	livestock	farms	and	animals	and	the	creation	
of	digital	systems	of	rational	animal	nutrition.

Keу	words:	Claster,	digital	technology,	agricultural	cluster,	smart	farming,	GPS,	digital	market,	platform,	system,	racking	
system,	animal	status,	health,	custom	chip,	track,	artificial	intelligence,	Internet	of	Things,	Big	Data,	Cloud	technology,	
blockchain,	robot,	drone.

Аннотация:	В	связи	с	глубокими	структурными	изменениями	в	сельском	хозяйстве	достигается	высокие	результаты	
в	таких	вопрах,	как	повышение	эффективности	сельскохозяйственного	производства,	улучшение	благосостояния	
сельского	населения	и	обеспечение	безопасности	продуктов	питания.	В	современной	организации	управления	
сельским	хозяйством	все	шире	используются	цифровые	технологии.	Кластерный	подход	к	сельхоз	производству	
увеличивает	возможности	внедрения	цифровых	технологий	в	отрасль.	В	статье	освещаются	суть,	необходимость,	
актуальность	и	основы	создания	цифровых	систем:	“умного”	фермерства,	цифрового	управления	сельскохозяй-
ственной	экономикой,	создания	цифровых	рынков	и	платформ,	постоянного	мониторинга	состояния	и	здоровья	
животных,	идентификации	животноводческих	ферм	и	животных	поголовья	и	рационального	питания	животных.

Ключевые	 слова:	 Класс,	 цифровые	 технологии,	 сельскохозяйственный	 кластер,	 интеллектуальное	 сельское	
хозяйство,	GPS,	цифровой	рынок,	платформа,	система,	стеллажная	система,	статус	животных,	здоровье,	пользо-
вательский	чип,	трек,	искусственный	интеллект,	Интернет	вещей,	Большие	данные,	облачные	технологии,	блок-
чейн,	робот,	беспилотник.

O‘zbekiston	Respublikasi	Prezidentining	2019-yil	23-oktabrdagi	Farmoni	bilan	O‘zbekiston	Respublikasi	
Qishloq	 xo‘jaligini	 rivojlantirishning	 2020–2030-yillarga	mo‘ljallangan	 strategiyasi	 qabul	 qilingan	 edi.	 Ushbu	
strategiyani	amalga	oshirish	doirasida	bugungi	kunga	kelib,	mamlakatimizda	yuqori	qo‘shilgan	qiymatli	mahsu-
lotlar	ishlab	chiqarish	maqsadida	140	dan	ziyod	meva-sabzavot	va	70	dan	ortiq	paxta-to‘qimachilik	klasterlari	
tashkil	qilindi	va	ular	muvaffaqqiyatli	 faoliyat	ko‘rsatmoqda.	Ammo	2022-yil	ma’lumotlariga	ko‘ra	 respublika-
mizda	jami	18	032	ta	chorvachilik	xo‘jaliklari	mavjud	bo‘lib,	shundan	7614	tasi	qoramolchilik,	3263	tasi	qo‘y	va	
echkichilik,	142	tasi	yilqichilik,	52	tasi	tuyachilik,	1163	tasi	parrandachilik,	4829	tasi	baliqchilik,	715	tasi	asala-
richilik	va	254	tasi	quyonchilik	yo‘nalishida	tashkil	etilgan	bo‘lib,	birgina	qoramolchilik	yo‘nalishida	500	boshdan	
1	000	boshgacha	chorva	moli	bo‘lgan	xo‘jaliklar	soni	250	tadan	ortiqni,	1000	bosh	va	undan	yuqori	chorva	moli	
bo‘lgan	xo‘jaliklar	soni	130	tadan	ko‘pni	tashkil	etsa-da,	chorvachilik	yo‘nalishida	klasterlar	tashkil	etish	ishiga	
yetarli	ahamiyat	berilmayapti	[1].

Qishloq	xo‘jaligi	klasteri	degada,	qishloq	xo‘jaligi	ishlab	chiqarishida	yuqori	samaraga	erishish	maqsadida	
bir	guruhga	birlashgan	dehqon,	fermer	xo‘jaliklari	va	qishloq	xo‘jaligi	mahsulotlariga	chuqur	ishlov	beruv		chi	tar-
moqning	boshqa	korxonalaridan	tashkil	topgan	uyushma	tushiniladi.	Klasterga	shuningdek,	qishloq	xo‘jaligining	
turli	korxoalari,	ya’ni	urug‘	va	o‘g‘it	ishlab	chiqaruvchi	korxonalar,	asbob-uskuna	va	ehtiyot	qism	ta’minotchilari,	
turli	servis	xizmatlarni	ko‘rsatuvchi	tashkilotlar,	ilmiy	tadqiqot	muassasalari,	shuningdek,	qishloq	xo‘jaligi	mah-
sulotlarini	saqlash,	tashish	va	sotish	bilan	shug‘ullanadigan	tashkilotlar	autsorsing	shartnomalari	asosida	kirishi	
mumkin.	

Qishloq	xo‘jaligi	klasterlari	turli	maqsadlarni	ko‘zlab	shakllantiriladi,	masalan	biznes	samaradorligini	oshirish	
va	ishlab	chiqariladigan	mahsulot	sifatini	yaxshilashdan	tortib,	qishloq	xo‘jaligi	mahsulotlarini	yetishtiruvchi	va	
qayta	 ishlovchi	korxonalarning	raqobatbardoshligini	oshirish,	hududning	 iqtisodiy	hamda	eksport	salohiyatini	
ko‘tarishgacha	bo‘lgan	masalalarni	qamrab	olishi	mumkin.

Klasterlar	 raqobatbardoshlikning	oshishiga	quyidagi	uch	yo‘l	orqali	 ta’sir	qiladi:	qishloq	xo‘jaligida	mah-
suldorlikning	 oshishi,	 innovatsion	 salohiyatning	 oshishi	 va	 yangi	 biznes	 g‘oyalarni	 rag‘batlantirish.	 Qishloq	
xo'jaligi	xomashyosini	yetishtirish,	uni	chuqur	qayta	ishlash	va	tayyor	mahsulot	ishlab	chiqarishning	texnologik	
jarayonlarida	 qo‘shilgan	 qiymatning	 yaratilishi,	 klasterlarni	 iqtisodiy	 jihatdan	 baquvvat	 tuzilmaga	 aylantiradi.	
Bu	esa	ularning	innovatsion	salohiyatini	oshirish	bilan	birgalikda,	ulada	bozorni	o‘rganish,	xaridorlarning	ehti-
yojlari	 va	 talabi	 to‘g‘risida	 aniq	 ma’lumotlarga	 ega	 bo‘lish,	 agrar	 sohada	 yangi	 texnologiyalarni	 joriy	 qilish	
imkoniyatlarini	oshiradi.	Klaster	ishtirokchilari	sohadagi	texnologik	o‘zgarishlar	va	texnik	imkoniyatlarni	hamda	
ularning	 o‘zgarish	 tendensiyalarini	 o‘rganadilar,	 shu	 sababli	 ularning	 innovatsion	 imkoniyatlari	 katta	 bo‘ladi.	
Klasterlarning	yana	bir	yutug‘i	–	bu	ularda	 tezkor	 innovatsiyalar	qilish	 imkoniyatining	mavjudligi.	Zamonaviy	
iqtisodi	yotdagi	innovatsiyalar	ko‘lamini	raqamli	texnologiyalarsiz	tasvvur	qilib	bo‘lmaydi.	

Qishloq	 xo‘jaligi	 klasterlari	 faoliyatida	 raqamli	 texnologiyalardan	 foydalanish	 natijasida	 ishlab	 chiqarish	
sezilarli	darajada	yaxshilanadi,	samaradorlik	oshadi	va	ishlab	chiqarish	hajmi	ko‘payadi.	Qishloq	xo‘jaligi	klas-
terlarida	raqamli	texnologiyalarni	quyidagi	yo‘nalishlar	bo‘yicha	joriy	qilishni	tavsiya	qilamiz:

1.	 Raqamli	texnologiyalar	asosida	“aqlli”	dehqonchilikni	tashkil	etish:	ekinlar	vegitasiyasini	kuzatish,	tuproq	
holatini	o‘rganish,	tuproqdagi	namlik	darajasi	va	ozuqa	moddalari	miqdorini	nazorat	qilish	uchun	dron-
lardan	 foydalanish.	Dronlarda	 o‘rnatilgan	maxsus	 chiplar,	 sensorlar	 va	 o‘lchagich(datchik)lar	 ekinlar	
vegitasiyasi	va	tuproq	holati	to‘g‘risidagi	ma’lumotlarni	real	vaqt	rejimida	GPS	(inglizcha,	Global	Posi-
tioning	System)	tizimi	orqali	kompyuterga	uzatadi.Bu	resurslardan	foydalanish	ma’lumotlarni	tezkorlik	
bilan	qayta	ishlash	va	ekinlar	parvarishi	hamda	agrotexnikasi	bo‘yicha	to‘g‘ri	va	asosli	qarorlar	qabul	
qilish	imkoniyatini	beradi.

2.	 Qishloq	xo‘jaligi	iqtisodiyotini	raqamli	boshqarish:	qishloq	xo‘jaligi	mahsulotlari	yetishtirishni	rejalashti-
rish,	ishlab	chiqarish	jarayonlaridagi	operatsiyalar	va	resurslarni	hamda	ular	sarfini	hisobga	olish,	reja	
bajarilishi	tahlil	va	nazorat	qilishda	maxsus	dastur,	platforma	va	saytlardan	foydalanish.

3.	 Raqamli	bozorlar	va	platformalarni	yaratish:	qishloq	xo‘jaligi	 ishlab	chiqarishida	foydalaniladigan	turli	
mahsulotlarni	 ishlab	chiqaruvchi	korxonalar,	qishloq	xo‘jaligi	mahsulotlarining	iste’molchilari,	yetkazib	
beruvchilar	 va	 qishloq	 xo‘jaligi	 klasterining	 boshqa	 ishtirokchilari	 o‘rtasida	 aloqani	 o‘rnatish	 uchun	
onlayn	bozorlar	va	raqamli	platformalar	va	saytlarni	yaratish.	Bu	texnologiya	klaster	doirasida	va	klaster	
ishtirokchilari	bilan	tashqi	muhit	o‘rtasidagi	aloqalar	va	munosabatlarni	operativ	tarzda	o‘rnatish	hamda	
ta’minlash	 imkonyatini	 yaratadi.	Natijada	shartnoma	va	bitimlar	 tuzish,	ularni	 bajarishga	oid	boshqa	
huquqiy-me'yoriy	hujjatlarning	elektron	almashuvi	soddalashadi,	tezlashadi	va	aniqlik	darajasi	oshadi.	

Raqamli	 texnologiyalar	zamonaviy	chorvachilikda	 tobora	muhim	ahamiyat	kasb	etmoqda.	Bu	texnologi-
yalardan	foydalanish	hayvonlarning	holati	va	sog‘lig‘ini	kuzatish,	ozuqa	ratsionini	optimallashtirish,	ozuqa	zaxi-
ralarini	optimal	tarzda	shakllantirish	va	boshqarish	hamda	fermer	xo‘jaliklarini	optimal	boshqarishni	tashkil	etish	
muammolarini	yechish	asosida	chorvachilik	mahsuldorligini	oshirishga	qaratiladi.	Chorvachilikda	raqamli	tex-
nologiyalardan	foydalanib,	quyidagi	tizimlarni	loyihalash,	ishlab	chiqish	va	joriy	qilish	yaxshi	natijalarni	beradi;	

1.	 Hayvonlar	holati	va	salomatligini	doimy	ravishda	kuzatadigan	raqamli	tizimni	yaratish.	Bu	tizim	chorva	
hayvonlarining	hayoti,	xatti-harakatlari,	ovqatlanishi	va	sog‘lig‘ini	doimiy	ravishda	kuzatuvga	oladi	va	
kuzatuv	natijalarini	xronologik	tarzda	hisobga	olib	boradi,	ma’lumotlarni	to‘playdi,	ularga	ishlov	beradi,	
saqlaydi	va	kerakli	bo‘g‘inlar	va	mas’ul	shaxslarga	uzatadi.	Ushbu	ma’lumotlar	fermerlar	va	mutaxas-
sislar	 tomonidan	hayvonlarda	kasallik	yoki	stress	holatlar	mavjud	yoki	mavjud	emasligini	aniqlashga	
yordam	beradi.	Hayvonlarning	holati,	hatti-harakati	va	salomatligi	to‘g‘risidagi	ma’lumotlar	har	bir	bosh	
hayvonga	o‘rnatiladigan	maxsus	chip	va	trek	qurilmalari	yordamida	aniqlanadi.

2.	 Chorva	fermasi	va	hayvonlarni	 identifikasiyalashning	raqamli	 tizimini	yaratish.	Bunday	tizim	narsalar	
interneti	IoT	(Internet	of	Things)	raqamli	texnologiyasi	asosida	ishlab	chiqiladigan	tizim	bo‘lib,	u	hay-
vonlarga	chip	va	fermada	trek	hamda	sensorlarni	o‘rnatish	orqali	fermadagi	iqlim,	havo	sifati,	namlik,	
yorug‘lik	va	boshqa	parametrlar	bo‘yicha	hamda	hayvonlarning	holati	va	salomatligi	to‘g‘risida	ma’lu-
motlarni	to‘plash	va	mutaxassislarga	taqdim	qilish	imkonini	beradi,	bu	chorvachilik	sharoitlarini	optimal-
lashtirishga	xizmat	qiladi.

3.	 Hayvonlarni	 ratsional	 oziqlantirishning	 raqamli	 tizimini	 yaratish.	 Bu	 tizim	 hayvonlarning	 individual	
ehtiyojlarini	 hisobga	 oladigan	 avtomatlashtirilgan	 oziqlantirish	 tizimi	 bo‘lib,	 u	ma’lum	bir	 davr	 uchun	
hayvonlarning	muayan	 guruhlari	 bo‘yicha	 ozuqa	 ratsionlarini	 ishlab	 chiqadi,	 ozuqani	 tayyorlaydi	 va	
muayyan	guruhlardagi	hayvonlarga	yetkazib	beradi.	Bunday	 tizim	hayvonlarning	ovqatlanishini	 aniq	
nazorat	qilish	asosida	ular	salomatligini	yaxshilaydi,	mahsuldorligini	oshiradi.	

Qishloq	xo‘jaligi	klasterlarida	biznesni	zamonaviy	tarzda	tashkil	qilish	va	boshqarish	tizimlarini	loyihalash,	
ishlab	chiqish	va	joriy	qilish	uchun	Sun’iy	intellekt(SI)-inglizcha	Artificial	Intelligence(AI),	narsalar	interneti	IoT	
(Internet	of	Things),	katta	ma’lumotlar	Big	Data(BD),	bulutli	texnologiyalar	Cloud	Computing	(CC),	robot	va	dron	
texnologiyalaridan	foydalaniladi	[2-5].

Qishloq	xo‘jaligi	 klasterlari	 va	 fermer	xo‘jaliklari	 faoliyatida	 raqamli	 texnologiyalardan	 foydalanish	 ishlab	
chiqarish	samaradorligini	oshirish,	xarajatlarni	kamaytirish,	mahsulot	sifatini	yaxshilash	va	bozorda	raqobatbar-
dosh	bo‘lish	imkoniyatlarini	yaratadi.

